
GOUVÈNÈ CUOMO ANONSE PLIZYÈ DOUZÈN CHÈF AK RESTORAN NEW YORK ANGAJE YO NAN PRIDE 

OF NEW YORK PLEDGE POU OGMANTE ITILIZASYON PWODI ALIMANTÈ AK BWASON NEW YORK YO 

NAN YON TO 10 POUSAN OUBYEN PLIS 

 

Angajman an sipòte Taste NY ak biznis manje ak bwason solid Eta New York yo 

 

Gouvènè Andrew M. Cuomo te anonse jodi a gen plizyè douzèn chèf ak restoran Eta New York ki angaje 

yo nan Pride of New York Pledge pou sipòte ekselan diven, byè alkòl, pwodi agrikòl ak manje lokal Eta 

New York. Ansanm ak Asosyasyon Restoran Eta New York la, Gouvènè a te sansibilize restoran, gwoup 

restoran ak chèf atravè eta a pou sipòte lPride of New York Pledge la epi ogmante itilizasyon pwodi Eta 

New York nan yon to 10 pousan oubyen plis. Pride of New York Pledge la se yon nouvo eleman enpòtan 

nan pwogram Taste NY Gouvènè a epi li konsevwa pou ankouraje sektè kilinè eta a pou tire avantaj pil 

ak pakèt manje ak bwason eta a gen pou l ofri. 

 

“Anpil chèf ak restoran gen tan dekouvri Eta New York ofri kèk nan pi bon manje, pwodi agrikòl ak letye, 

byè, diven ak  alkòl ki pwodi sou plan lokal nan tout peyi a,” te deklare Gouvènè Cuomo. “Taste NY se pa 

sèlman fè pwomosyon manje ak bwason esepsyonèl ki fèt nan New York yo, se tou ouvèti mache 

enpòtan anpil pou pwodiktè agrikòl atravè tout gwo eta nou an. Nou fyè anpil pou nou wè plizyè douzèn 

pi bon restoran New York angaje yo nan ogmante itilizasyon pwodi sa yo pou fè konnen plis manje ak 

bwason lokal nou yo epitou ede biznis lokal New York yo reyisi.”  

 

Gwoup restoran ak Chèf ki rantre nan Pride of NY Pledge se: 

Benchmarc, Chèf Marc Murphy:  

o Landmarc, Time Warner ak Tribeca 

o Ditchplains, West Village ak Upper West Side 

o Kingside 

Union Square Hospitality Group, Dan Soloway  

o Gramercy Tavern 

o Union Square Café 

o Blue Smoke 

o Jazz Standard 

o North End Grill 

o Maialino 

o Shake Shack (11 kote) 

o The Modern 

o Café 2 & Terrace 5 

Altamarea Group, Chèf & ko-pwopriyetè Michael White:  

o Marea  

o Ai Fiori  

o Osteria Morini  

o Nicoletta  

o Costata  

o The Butterfly – Manhattan 

Fatty Crab & Fatty Cue: Rick Camac, Direktè Asosye 

Salumeria Rosi and Il Ristorante Rosi: Chèf/Pwopriyetè Cesare Casella  

Tribeca Grill: Martin Shapiro, Direktè Asosye 

Mission Chinese Food: Chèf/Pwopriyetè Danny Bowen 

Bistro La Promenade & Azure by Allegretti: Chèf Alain Allegretti 

Jimmy’s No. 43: Chèf/Pwopriyetè Jimmy Carbone 

Bogota Latin Bistro: Pwopriyetè Farid Ali Lancheros 

Sylvia’s: Jason Wallace, Direktè Jeneral  

The Den: Pwopriyetè Brice Jones 

Café Tallulah: Chèf Matt Voffman 

The Cleaver Company, Pwopriyetè Mary Cleaver (3 kote): The Green Table 

Black Shack & 67 Burger: Ed Tretter, Asosye 

The Calhoun School: Chèf prensipal ak direktè Sèvis Manje, Chèf Babbo 

Spike Hill: Trezia Jean-Charles, Direktè Jeneral 

Sardi’s Restaurant: Sean Ricketts, Direktè Jeneral 

 

Lè yo patisipe nan Pride of New York Pledge, chak chèf pran angajman pou yo: 

Ogmante kantite pwodi ak engredyan ki pouse ak fèt nan Eta New York tankou pwodi ki soti kay 

pwodiktè manje ak bwason New York pou restoran yo nan yon to 10% oubyen plis. 

Espoze, prezant ak ogmante diven, byè, alkòl, sid ak lòt bwason lokal sou meni bwason yo nan 10%  

Itilize espètiz ak talan ekip yo pou entwodi nouvo pla ki pote non ki anrapò ak New York kap 

montre jan pwodi lokal ak sezon yo gou anpil. 

Kominike san rete ak angajman yo ak founisè, kolèg ak piblik la pou lòt moun ka sipòte manje ak 

bwason Eta New York. 

Edike epi kenbe pèsonèl enfòme sou pwodi ki pouse ak fèt nan Eta New York. 

Pride of New York Pledge la te anonse ansanm ak premye patisipasyon Taste NY nan  Food Network New 

York City Wine & Food Festival prestije FOOD & WINE te prezante a eki fèt nan dat 17-20 oktòb 2013. Yo 

te bay goute manje ak bwason Eta New York nan Grand Tasting Tent lan ak tou nan yon brench espesyal 

ki fèt jodi a 19 oktòb. Angajman an te devlope nan tèt ansanm ak prensipal chèf, restoratè, lidè agrikòl 

ak Cornell Cooperative Extension an. Tout pwofi ki fèt nan Festival ak Brench la ale pou zèv charite Food 

Bank of New York ak Share our Strength.  

 

Gouvènè Cuomo ak Asosyasyon Restoran New York pral kontinye ankouraje chèf ak restoran rantre nan 

Pride of New York Pledge la. Ale sou: http://nysra.org/associations/2487/files/TasteNYPledge.pdf 

 

Youn nan premye chèf ki rantre nan Pledge la, Marc Murphy,se ko-pwopriyetè ak Chèf pou prestije 

Benchmarc Restaurants yo tankou restorant Landmarc, Ditchplains ak Kingside. “Antanke yon chèf ak 

pwopriyetè restoran Vil New York mwen fyè pou m sipòte  gwo eta nou an ak tout òf amazing li yo, from 

pi bon fèm, butchers, brasès, distiri ak etablisman vinikòl,” te deklare Chèf Murphy. “Mwen pran 

angajman pou m sipòte pwodi lokal epi ofri yon kantite atik lokal nan restoran Landmarc, Kingside ak 

Ditch Plains mwen yo. Angajman sa se yon fason fantastik pou endistri nou an mete ansanm epi 

kontinye sipòte ak montre sa ki pi bon nan Empire State la.” 

 

David J Skorton, Prezidan, Cornell University, te di konsa “Jan mwen te toujou pran plezi di sa plizyè fwa deja, 

Gouvènè Cuomo konprann gwo atou nou genyen isit nan New York, epi li montre gwo lidèchip nan mete yo 

ansanm. Restoratè sa yo ap pran yon angajman ki pral nan benefis pwodiktè ak patwon restoran nan Rejyon 

Nò a menm jan. Epi sa ki enpòtan, nou kwè nouvo inisyativ sa pral sèvi kòm yon modèl pou yon strateji 

devlopman agrikòl pou nasyon an. Mwen sitou fyè de Cornell's College of Agriculture and Life Sciences, ak 

rezo byen long Cornell Cooperative Extension network nan Vil ak Rejyon Nò Vil New York, ki te mete ansanm 

plantè nan Rejyon Nò ak chèf anba lavil epi itilize 'Market Maker' sant pwodi alimantè pou pote pwodi fre 

nan katye Vil la pandan plizyè lane. Yo te ede kreye modèl koperasyon ak benefis ankomen nan Eta New 

York, epi se yon emosyon pou wè Gouvènè Cuomo fè li fè yon lòt gwo pa annavan.” 

 

Pwogram Taste NY Gouvènè a se yon inisyativ maketin ankomen Empire State Development Corporation 

ak Department of Agriculture and Markets ki konsantre sou mak ak estansyon sektè manje ak bwason ki 

fèt ak pouse nan eta pou Nouyòkè ak tou sektè otèl ak piblik ka rekonèt yo ak jwen yo atravè eta a. Yon 

pati nan efò Gouvènè a pou ankouraje agribiznis atravè eta a, Taste NY ap vann atravè yon pil ak yon 

pakèt efò pwomosyon ki gen ladan tant Taste NY nan evenman enpòtan, magazen Taste NY nan sant 

transpò ak yon sit entènèt yo kreye pou sa, www.taste.ny.gov. 

